
§ 37 malillugu inuusuttut pinerluuteqarsimasut 18·it inorlugit ukiullit inissin­
neqarsimasut pillugit apeqqutigineqartunut akissutit 

Asasara Jnatsisartunut ilaasortaq Evelyn Frederiksen, Siumut. 

Inuusuttut pinerluuteqarsimasut 18-it inorlugit ukiullil inissinneqarsimasut pillugilt 
apeqqutigisannut qujanaq . 

Apeqqut 1. Ullumikkut meeqqat inuusuttuaqqallu 18-it inorlugit ukiullit, arlaleriar­
lutik pinerluuteqarsimasut, angajoqqaaminnit imaluunnit najortiminnit aqun­
neqarsinnaanngitsut qanoq inissinneqartarpat? 

Akissut: lIaqutariinnermut Inatsisinillu Atuutsitsinermut Naalakkersuisoqarfiup apeqqut 
2 aamma apeqqut 4 innersuussutigissavai. 

Apeqqut 2. Meeqqat inuusuttullu 18·it inorlugit ukiullit sakkortuumik sumigin­
narneqarsimanermikkut, sakkortuumik pinerluuteqarsimasut ullumikkut sumut 
inissinneqartarpat? 

Akissut: Siusinnerusukkut "suliassartalerlugit inissiisarnerit" pilersinneqarnikuupput -
ajornartinnagu inuusuttunut ataasiakkaanut naJeqqussarneqartartut. Ulloq unnuarJu 
paaqqinnittarfinnut ullumikkumut siunertamut atorneqarsimasunut assersuutissaapput: 
Matu Nuummiitoq, Qasapermiut Sisimiuniittoq aamma Orpigaq Kangerlussuarrniittoq. 
Kommuninit oqaatigineqarpoq tamakku saniatigut assersuutissaqartoq inuusuttut sa­
vaatilinni allanilu inissinneqartarsimasut - taamaattoq ulloq unnuarJu paaqqinnittarfinnut 
immikkoortortaqarfiup akuersissutiginngisaanik. 

Apeqqut 3. Aningaasat qanoq annertutigisut meeqqanut inuusuttunullu 18-it inor­
lugit ikiulinnut inissiigallarnermut atorneqarpat? 

Akissut: Maannakkut inuusultunik meeqqaniJIu 18-it inorlugit ukiulinnik pinerluuteqarsi­
masunik inissiigallartarnernut aningaasat qassit atorneqarsimanerannik ataatsimut 
naatsorsuutinik peqartoqanngilaq. 

Apeqqut 4. Inissiigallarnermut imaluunniit inlssiivissamik ataavartumik 
peqartoqarpat, qassit inissaqarpat qassillu utaqqippat inissinneqarnissaminnut? 

Akissut: Siumut isigaJuni inuusuttut 18-it inorJugit ukiullit tigusaaqqasut inersimasunit 
inissinneqarsimasunit avissaartisimanissaannik pisariaqartitsineq naammassisinnaa­
jumallugu liAN immikkoortortaqarfimmik isumannaallisakkamik sisamanut inissalimmik 

Sisimiuni pilersitsivoq. Taamatuttaaq immikkoortortaqarfimmik ammasumik sisamanut 
inissalimmik. Forstanderi sulisullu aallartereerput periaasissat suleriaasissallu suli­
aralugit taamatullu inuusuttut takkuttarnissaat pilersaarusiorlugu. Ulloq unnuarlu 
paaqqinniffiup inissitassanik maannakkut pisariaqartitat naammassisinnaassagai naats­
orsuutigineqarpoq. 

Inuusuttunut immikkoortortaqarfimmi isumannaalJisakkami inissiineq inuuniarnermi pe­
rorsaanermik suliassartaqarpoq. Taamaammat pingaaruteqarpoq inuusuttut timikkut 
eqqarsartaatsikkuJlu patajaall isarnissaannut ikiorneqamissaannik neqerooruteqarfigi­
neqartarnissaat. Inuusuttut sakkortuunik pisimasoqarfiusartuniit tigusaanermik ajorner­
paaffeqartuniit takkuttartussaassasut isumaqarnarpoq. 
Immikkoortortaqarfimmi isumannaallisakkameereeruni inuusuttoq pissusissamiso­
ortumik siunertalimmillu ulloqartaqqilersinnaassaaq. Taamatuttaaq inuusuttup sulisinut 
aaqqissuussaasumik attaveqartaqqilersinnaakkajussaaq, inuusuttup annertunerusumik 
allanngornissaanut ineriartornissaanullu piumassuseqalersinneqameranik kin­
guneqartumik. Pitsaasumik allanngoriartorneq annertunerpaatigut isigalugu immik­
koortortaqarfimmi ammasumiitinneqarneratigut angerlartitaannginnerani ingerlaqqittari­
aqarpoq. 

2009-miillu pinerluuteqarsimasunik isumaginnittoqarfik malillugu meeqqat inuusuttullu 
17 -it sivikinnerusumik sivisunerusumilluunniit tigummisaasimapput. 2013 tamakkerlugu 
inuusuttut 18-it inorlugit ukiullit pingasut eqqartuussaasimasunut inissiisarfimmiissimap­
put. Tamarmik pingasuullutik ukiup qaammataani siuJlerni arfinilinni inissinneqarsimap­
put. Juli 2013-imiit ullumikkumut meeqqanik inuusuttunillu 18-it inorlugit ukiulinnik inis­
siisarfimmi tigusaaqqasoqarsimanngilaq. 

Inuusuttut tigusaaqqanerannut pissutaanerpaasarput inunnut ulorianaatilimmik piner­
luuteqarsimanerat. Taamaammat inuusuttut pisussanut aJlanut pinaveersaartinneqarta­
riaqarsimapput. Taamaattoq suliani ataasiakkaani piffissap sivikitsup ingerlanerani assi­
giinngitsunik pinerluuteqartoqartarsimavoq. Maannakkut ulloq unnuarlu paaqqinnittarfin­
nut immikkoortortaqarfik Qitiusumik Utaqqisut Allattorsimaffianni inuusuttunik piner­
luuteqarsimasunik 18-it inorlugit ukiulinnik inissamut isumannaaJlisakkamut pisariaqarti­
tsisunik allassimasuuteqanngilaq. 

liAN unnerluussisartutut oqartussaatitaasunut attaveqartalerportaaq ulloq unnuarlu 
paaqqinnittarfimmi isumannaallisakkami eqqartuussivitsigoorluni inissiinissanik pisari­
aqartitsinerup paasineqarnissaa eqqarsaatigalugu. 

Unnerluussisartutut oqartussaatitaasut pisariaqartitanik paasiniaallutik sulinertik aallarte­
reerpaat. Unnerluussisartutut oqartussaatitaasut sulinertik naammasseriarunikku 
eqqartuussivitsigoortumillu inissiinissanik pisariaqartitsineq paasereerlugu liAN atta­
veqarfiginiarpaat - paasissutissanik tunniussisoqarnissaa siunertaralugu. 

Apeqqut 5. Meeqqat inuusuttullu pinerluuteqarsimasut qanoq nalunaarsorneqar­
pat? 

Akissut: Pinerluuteqartut ukiukinnerpaaffissaat aalajangiisuusarpoq inuusuttup piner­
luuteqarnerminut pillaasarnermut inatsisinut tunngatillugu akisussaatinneqarsinnaa­
neranut. Meeqqat 15-it inorlugit ukiullit pinerluuteqarnerminnut unnerluutigineqartanngil-

lat, tassami pinerluuteqartut ukiukinnerpaaffissaat Kalaallit Nunaanni 15-inut killiligaam­
mat. Taarsiullugu Politiini killisiuisoqartarpoq, tassani inunnik isumaginninnermut oqar­
tussaasuttaaq ingerlaneranut peqataatitaasarlutik. Inuusuttoq 15-it qaangerlugit ukiulik 
pinerluuteqarpat politiit sulianik suliaqartarneranni unnerluussisussanngortitsisoqartar­
poq. Taamaalereerpat unnerluussineq qitiusumik pinerluuteqarsimasut nalunaarsor­

simaffiannut nuunneqassaaq. 

Apeqqut 6. Kiisalu qassit inissiigallartarfimmeereernermi kingorna piner­
luuteqaqqittarpat? 

Akissut: liAN paasissutissanik, paasissutissanik atorsinnaasunik kiisalu kisitsisitigut 

paasissutissanik aappaatigut siusinnerusukkut inuusuttut inissitaasimasut aappatigullu 
inuusuUut inunnut ulorianaatilinnik arlaleriarlutik pinerluuteqarsimasut akornanni ata­

qatigiissitsinernut nassuiaataasinnaasunik pigisaqanngilaq. 

Inussiarnersumik inuulluaqqusillunga 
Med venlig hilsen 

